ურთიერთგაგების მემორანდუმი

საქართველოს მთავრობასა და ბელარუსის რესპუბლიკის მთავრობას შორის

დონაციისა და თანამშრომლობის შესახებ

საქართველოს მთავრობა და ბელარუსის რესპუბლიკის მთავრობა, შემდგომში „მხარეებად“ წოდებულნი, 


ისწრაფვიან რა განავითარონ და განამტკიცონ მხარეთა შორის თანამშრომლობა, მათ შორის ჯანმრთელობის დაცვის სფეროში თანასწორობისა და ურთიერთსარგებლიანობის პრინციპებზე დაყრდნობით, 

შეთანხმდნენ შემდეგზე:
მუხლი 1
მხარეები, თანასწორობისა და ურთიერთსარგებლიანობის პრინციპებზე დაყრდნობით, ხელს შეუწყობენ და განავითარებენ თანამშრომლობას ჯანმრთელობის დაცვის სფეროში ბელარუსის რესპუბლიკისთვის 1500 ბოთლი ფარმაცევტული პროდუქტის ,,სოვალდი“ (სოფოსბუვირი), 400 მგ, №28 უსასყიდლო გადაცემის მიზნით,  RUE “BELPHARMATSIYA”-სა და საქართველოს შრომის, ჯანმრთელობისა და სოციალური დაცვის სამინისტროს შორის გასაფორმებელი ხელშეკრულებისა და გილიად საიაენს ირლანდიის UC (Gilead Sciences Ireland UC) მიერ განსაზღვრული პირობების გათვალისწინებით.
მუხლი 2

1. წინამდებარე ურთიერთგაგების მემორანდუმი ძალაში შედის მხარეთა მიერ მისი ხელმოწერის დღიდან.
2. წინამდებარე ურთიერთგაგების მემორანდუმი ჩაითვლება ძალადაკარგულად და საქართველოს მხარე თავისუფლდება ყოველგვარი ვალდებულებისგან, თუ  RUE “BELPHARMATSIYA”-სა და საქართველოს შრომის, ჯანმრთელობისა და სოციალური დაცვის სამინისტროს შორის ხელშეკრულება არ გაფორმდება 2017 წლის 10 მაისამდე, ან შეწყდება ხელშეკრულების მოქმედება.

ხელმოწერილია   –––––––––––,   2017 წლის --- ––––––,   ორ   დედნად, თითოეული ქართულ, რუსულ და ინგლისურ ენებზე. ამასთან, ყველა ტექსტი თანაბრად აუთენტურია. განსხვავებული ინტერპრეტაციის შემთხვევაში უპირატესობა ენიჭება ტექსტს ინგლისურ ენაზე.  

